ԱՄՓՈՓԱԹԵՐԹ
<<Երեխաների կրծքով սնուցման խրախուսման և մանկական սննդի շրջանառության մասին>>, <<Հայաստանի Հանրապետության  աշխատանքային օրենսգրքում լրացում կատարելու մասին>>, <<Սննդամթերքի անվտանգության մասին>> Հայաստանի Հանրապետության օրենքում լրացումներ կատարելու մասին>>, << Հայաստանի  Հանրապետությունում ստուգումների կազմակերպման և անցկացման մասին>> Հայաստանի Հանրապետության օրենքում լրացում կատարելու մասին>>, <<Սպառողների իրավունքների պաշտպանության մասին>> Հայաստանի Հանրապետության օրենքում լրացումներ կատարելու մասին>>, <<Մարդու վերարտադրողական  առողջության և վերարտադրողական իրավունքների մասին>> Հայաստանի Հանրապետության օրենքում լրացում կատարելու մասին>>, <<Վարչական իրավախախտումների վերաբերյալ Հայաստանի Հանրապետության  օրեսգրքում  լրացումներ կատարելու մասին>> և <<Գովազդի  մասին>> Հայաստանի Հանրապետության  օրենքում փոփոխություն կատարելու մասին>>  Հայաստանի  Հանրապետության օրենքների նախագծերի  կապակցությամբ ՀՀ նախարարությունների և գերատեսչությունների կողմից կատարված առարկությունների և առաջարկությունների վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Ներկայացվող կարծիք
	ՀՀ ԱՆ դիրքորոշում և առաջարկվող փոփոխություններ

	ՀՀ հեռուստատեսության և ռադիոյի ազգային հանձնաժողով (04.08.2011թ.N01/319)
	Օրենքի նախագծի 4-րդ հոդվածի համաձայն մանկական հավելյալ սնունդ է համարվում նաև վաղ տարիքի երեխաների (մինչև 36 ամսական) համար նախատեսված սնունդը: Ստացվում է, որ օրենքի նախագծի ընդունման դեպքում որպես հավելյալ սնունդ կարող է դիտարկվել և արգելվել նաև ցանկացած կաթի, հյութի, յոգուրտների գովազդը: 
	ՀՀ առողջապահության նախարարություն համաձայն է ներկայացված առաջարկությանը: Այդ կապակցությամբ առաջարկվում է <<Երեխաների կրծքով սնուցման խրախուսման և մանկական սննդի շրջանառության մասին>> օրենքի նախագծի հոդված 14-ի 1-ին կետում <<մանկական սննդի>> բառերը փոխարինել <<մանկան և վաղ հասակի երեխաների համար նախատեսված կաթնախառնուրդների>> բառերով: 



	
	2. <<Երեխաների կրծքով սնուցման խրախուսման և մանկական սննդի շրջանառության մասին>> օրենքի նախագծի 14-րդ  1-ին մասով առաջարկվող սահմանափակումը հակասում է <<Գովազդի մասին>> ՀՀ օրենքում փոփոխություն կատարելու մասին ՀՀ օրենքի նախագծին, քանի որ մի դեպքում խոսքը գնում է գովազդը առևտրի վայրերում, առողջապահական հաստատություններում և այլ վայրերում արգելելու մասին, որից բխում է, որ ենթադրենք, զանգվածային լրատվության միջոցներով այն կարող է կատարվել, մյուս դեպքում, խոսք է գնում գովազդի ընդհանրապես արգելման մասին:  
	 ՀՀ առողջապահության նախարարություն համաձայն է ներկայացված առաջարկությանը: Այդ կապակցությամբ առաջարկվում է  <<Երեխաների կրծքով սնուցման խրախուսման և մանկական սննդի շրջանառության մասին>> օրենքի նախագծի 14-րդ  1-ին կետը շարադրել հետևյալ խմբագրությամբ` << Մանկան և վաղ հասակի երեխաների համար նախատեսված կաթնախառնուրդների և հարակից ապրանքների գովազդը և խրախուսումը արգելվում է>>, այդպիսով համապատասխանեցնելով այն <<Գովազդի մասին>> ՀՀ օրենքում փոփոխություն կատարելու մասին>> ՀՀ օրենքի նախագծին:

	ՀՀ աշխատանքի և սոցիալական հարցերի նախարար (06.08.2011թ.NԱԳԳ/ԳԳ-2/6568-11)
	<<Երեխաների կրծքով սնուցման խրախուսման և մանկական սննդի շրջանառության մասին>> օրենքի նախագծում <<ծնողական խնամքից զուրկ մնացած երեխաների համար>> բառերը փոխարինել <<առանց ծնողական խնամքի մնացած երեխաների համար>> բառերով:
	ՀՀ առողջապահության նախարարություն համաձայն է ներկայացված առաջարկությանը:

	ՀՀ գյուղատնտեսության նախարար (06.08.2011թ.NՍԿ/04.2/4020-11)
	1. <<Երեխաների կրծքով սնուցման խրախուսման և մանկական սննդի շրջանառության մասին>> ՀՀ օրենքի նախագծի վերաբերյալ` տերմինները համապատասխանեցնել                        ՀՀ կառավարության 2011 թվականի հուլիսի 7-ի N 993-Ն որոշմամբ հաստատված սննդային հավելումներին ներկայացվող պահանջների տեխնիկական կանոնակարգին, որի մշակման համար հիմք է հանդիսացել Կոդեքս Ալիմենտարիուս հանձնաժողովի CODEXS STAN 192-1995 ստանդարտը, համաձայն որի նորածիններ են համարվում մինչև 12 ամսական, վաղ տարիքի երեխաներ` 6-12 ամսական, իսկ մանուկներ` 1-3 տարեկան երեխաները: 
	1.Վաղ տարիքի երեխաների առաջարկվող սահմանումը տրված է սույն օրենքի իմաստով:Նորածնի և մանկան սահմանումները տրված են ՀՀ կառավարության 2005թ. թիվ 946-Ն որոշմամբ, համաձայն որի նորածին է համարվում մանուկը մինչև կյանքի 28 օրը և ոչ մինչև 12 ամսականը: Ի դեպ, առաջարկվող սահմանումները համապատասխանում նաև Առողջապահության համաշխարհային կազմակերպության սահմանումներին: 
Այս մոտեցման հիմքում ընկած են <<Իրավական ակտերի մասին>> ՀՀ օրենքի 24-րդ 3-րդ մասի պահանջները: Միաժամանակ հայտնում եմ, որ դիտողության մեջ նշված Կոդեքս Ալիմենտարիուս հանձնաժողովի CODEXS STAN 192-1995 ստանդարտում սահմանված չեն «նորածին»,«վաղ տարիքի երեխաներ» հասկացությունները, իսկ CODEXS STAN 73-1981,CODEXS STAN 074-1981 REV.1-2006, CODEXS STAN 156-1987 ստանդարտներում տրված սահմանումներին համաձայն, մինչև 12 ամսական համարվում են ոչ թե նորածինները, այլ մանուկները, վաղ տարիքի երեխաներ`12 ամսականից մինչև 3 տարեկան,ինչը համահունչ է օրենքով սահմանված հասկացությունների հետ::

	
	2. <Սննդամթերքի անվտանգության մասին> Հայաստանի Հանրապետության օրենքում լրացումներ կատարելու մասին> ՀՀ օրենքի նախագծի վերաբերյալ` 1-ին և 2-րդ հոդվածներից հանել <հարակից ապրանքներ> բառերը:


	2.ՀՀ առողջապահության նախարարություն համաձայն է ներկայացված առաջարկությանը:
 

	
	3. Մանկական սննդի անվտանգության նկատմամբ պետական վերահսկողության գործառույթների կրկնողությունից խուսափելու համար առաջարկում եմ նկատի ունենալ, որ ըստ <Սննդամթերքի անվտանգության մասին> ՀՀ օրենքի մանկական սնունդը դասվում է հատուկ նշանակության սննդամթերքի շարքում, և դրա անվտանգության նկատմամբ պետական վերահսկողությունը վերապահված է ՀՀ ԳՆ սննդամթերքի անվտանգության պետական ծառայությանը
	3. ՀՀ առողջապահության նախարարություն համաձայն է ներկայացված առաջարկությանը: Այս կապակցությամբ առաջարկվում է <<Երեխաների կրծքով սնուցման խրախուսման և մանկական սննդի շրջանառության մասին>> ՀՀ օրենքի նախագծի 8-րդ հոդվածի 1-ին մաս շարդրռլ հետևյալ խմբագրությամբ.
<<1.Կրծքով սնուցման խարխուսման, մանկական սննդի և հարակից ապրանքների շրջանառության ոլորտում օրենսդրության կատարման նկատմամբ պետական հսկողությունը իրականացնում են լիազոր մարմինները:

	ՀՀ էկոնոմիկայի նախարարություն (08.08.2011թ.N01/17.2/4398)
	1. 4-րդ հոդվածում սահմանված են օրենքում օգտագործված հասկացությունները, որոնցից շատերը սահմանված են ինչպես «Սննդամթերքի անվտանգության մասին» ՀՀ օրենքով, այնպես էլ ՀՀ կառավարության 2006 թվականի  դեկտեմբերի 21-ի «Կաթին, կաթնամթերքին և դրանց արտադրությանը ներկայացվող պահանջների տեխնիկական կանոնակարգը հաստատելու մասին» N 1925-Ն որոշմամբ, ինչպես նաև անհասկանալի և պարզաբանման կարիք ունի «կաթի նման արտադրանք» հասկացությունը.
	1.4-րդ հոդվածում կիրառվող հասկացությունների սահմանում անհրաժեշտ է օրենքի հստակ և միանշանակ կիրառման համար` նկատի ունենալով, որ դրանց շատ նեղ` միայն <<Երեխաների կրծքով սնուցման խրախուսման և մանկական սննդի շրջանառության մասին>> ՀՀ օրենքի կարգավորման ոլորտին են վերաբերում: Ինչ վերաբերում է կրկնություններին, ապա «Սննդամթերքի անվտանգության մասին» ՀՀ օրենքով սահմանված հասկացությունների և տվյալ նախագծին օգտագործվողների միջև որպես այդպիսիք չկան և էկոնոմիկայի նախարարության կողմից կրկնությունները մատնանշված չեն:

	
	2. Օրենքով կարգավորվում են մանկական սննդի և հարակից ապրանքների արտադրության, պիտակավորման, վաճառքի, բաշխման, գովազդի և որևէ այլ ձևով խրախուսման, ինչպես նաև դրանց մասին իրազեկման և տեղեկությունների տարածման հետ կապված հարաբերությունները, սակայն պետք է նշել, որ հարցը վերաբերում պարենային և ոչ պարենային արտադրանքին, որոնց արտադրության, իրացման, պիտակավորման, համապատասխանության հավաստման ընթացակարգերը և դրանց նկատմամբ ինչպես վերահսկողության պահանջներն են տարբեր, այնպես էլ տարբեր են այդ գործառույթներ իրականացնող լիազոր մարմինները: Ուստի առաջարկում եմ վերանայել Օրենքում օգտագործվող հասկացությունը կամ օգտագործել «լիազոր մարմիններ» հասկացությունը:
	 ՀՀ առողջապահության նախարարություն համաձայն է ներկայացված առաջարկությանը օրենքում կիրառել <<լիազոր մարմիններ>> հասկացությունը:


	
	3. ՀՀ կառավարության 2010 թվականի դեկտեմբերի 16-ի թիվ 1693-Ն որոշմամբ հավանության արժանացած Հայաստանի Հանրապետության որակի ենթակառուցվածքի բարեփոխման ռազմավարության համաձայն ներկայումս մշակվել և ԵՄ փորձաքննությանն են ուղարկվել մի շարք ՀՀ օրենքներ` «Տեխնիկական կանոնակարգման մասին», «Հավատարմագրման մասին»; «Չափումների միասնականության ապահովման մասին», «Ստանդարտացման մասին», համաձայն որոնց տեխնիկական կանոնակարգերը պետք է սահմանեն ինչպես արտադրանքի վերահսկողության պահանջներ, այնպես էլ համապատասխանության հավաստման ընթացակարգերը: Ներկայումս ՀՀ էկոնոմիկայի նախարարությունը ձեռնարկել է ՀՀ տարածքում գործող տեխնիկական կանոնակարգերի վերանայում և ԵՄ պահանջներին մոտարկման գործունեություն:
	Ընդունվել է ի գիտություն:

	
	4. 14-րդ հոդվածով արգելվում է մանկական սննդի և հարակից ապրանքների գովազդը, սակայն նման կերպով գովազդի արգելումը կարող է խոչընդոտել ինչպես տնտեսվարող սուբյեկտի գործունեությանը, այնպես էլ հասարակության իրազեկմանը:
	 Գովազդի արգելքը ուղղակիորեն նպաստում է կրծքով սնուցման ցուցանիշի բարձրացմանը և բխում է երեխայի առողջության շահերից, ինչը գերակայում է տնտեսվարող սուբյեկտների շահերին:  
Բացի այդ, մինչև 6 ամսական երեխաների համար նախատեսված և մայրական կաթի փոխարեն օգտագործվող ցանկացած սննդի և հեղուկի, ինչպես նաև հարակից ապրանքների գովազդը արդեն իսկ արգելված է գործող` <<Գովազդի մասին>> ՀՀ օրենքով:   Հիշյալ սահմանափակումները նախատեսված են նաև <<Կրծքի կաթի փոխարինիչների վաճառահանման միջազգային օրենսգրքով>>, որը, չնայած այն հանգամանքին, որ ունի խորհրդատվական և ոչ պարտավորեցնող բնույթ, բայց կառավարությունները  և կանթախառնուրդ արտադրող ընկերությունները ստորագրել են այն, իսկ Եվրոպական տարածաշրջանի երկրների մեծամասնությունը ներառել են այն ներպետական օրենսդրության մեջ:   

	
	5. Օրենքի նախագծում առևտրի ոլորտին և մանկական սննդի վաճառքին ներկայացվող պահանջները վերանայման կարիք ունեն:
	Առաջարկություններն կարող են քննարկել միայն կոնկրետ դիտողությունների համատեքստում

	
	6. «Սպառողների իրավունքների պաշտպանության մասին» ՀՀ օրենքի 11-րդ հոդվածը սահմանում է ապրանքների (աշխատանքների, ծառայությունների) մասին տեղեկատվությանը ներկայացվող պահանջներ և այդ տեղեկատվությունը սպառողին հասցնելու կարգը, և այդ դրույթը տարածվում է բոլոր ապրանքների վրա անկախ սպառման ոլորտից: «Սպառողների իրավունքների պաշտպանության մասին» ՀՀ օրենքի խնդիրը չէ առանձին ոլորտների կարգավորումը: Միաժամանակ, ապրանքների (աշխատանքների, ծառայությունների) առանձին տեսակների տեղեկատվությունը սպառողին հասցնելու կարգը սահմանված է նաև ՀՀ կառավարության 07.11.2002թ նոյեմբերի 7-ի «Ապրանքների (աշխատանքների, ծառայությունների) առանձին տեսակների տեղեկատվությունը սպառողին հասցնելու կարգը սահմանելու մասին» N1923-Ն որոշմամբ:
	ՀՀ առողջապահության նախարարություն համաձայն չէ ներկայացված առաջարկությանը:

Նկատի ունենալով, որ <<Իրավական ակտերի մասին>> ՀՀ օրենքով չի արգելվում օրենքով  կարգավորվող հարաբերությունների շրջանակում անդրադառնալ առանձին առավել կարևոր հարաբերություններին և հաշվի առնելով մանկական սննդի հետ կապված հարցերի կարևորությունը անհրաժեշտ  ենք համարում «Սպառողների իրավունքների պաշտպանության մասին» ՀՀ օրենքի նախագծով առաջարկվող փոփոխությունը:

	ՀՀ ֆինանսների նախարար (09.08.2011թ.N3/4.3-1/82769-11)
	1. Նախագծի 9-րդ հոդվածի 1-ին կետով սահմանվում է կրծքով սնուցման խրախուսման, մանկական սննդի և հարակից ապրանքների շրջանառության ոլորտում օրենսդրության կատարման նկատմամբ պետական վերհսկողություն իրականացնող պաշտոնատար անձանց իրավունքները, սակայն Նախագծից պարզ չէ, թե ովքեր են հանդիսանում այս ոլորտում օրենսդրության կատարման նկատմամբ պետական վերհսկողություն իրականացնող պաշտոնատար անձինք:  
	Նկատի ունենալով, որ համաձայն էկոնոմիկայի նախարարի 2-րդ առաջարկի համաձայն վերահսկողության իրականացումը առաջարկվում է վերապահել <<լիազոր մարմիններին>> բնականաբար վերահսկողությունը իրականացնող պաշտոնատար անձինք լիազոր մարմնի ղեկավարի հրամանով կամ  հանձնարարագրում ստուգումն իրականացնող պաշտոնատար անձինք են համարվելու լիազոր մարմինների համապատասխան պաշտոնատար անձինք <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի 3-րդ հոդվածի 2-րդ մասին համապատասխան:

	
	2. Նախագծի 10-րդ հոդվածի 3-րդ կետը, 17-րդ հոդվածի 3) և 4) կետերը և 20-րդ հոդվածի 1-ին կետի 2) և 5) ենթակետերը ենթադրում են բյուջետային լրացուցիչ հատկացումների անհրաժեշտություն, ինչը նախատեսված չէ ինչպես ՀՀ 2011 թվականի պետական բյուջեով, այնպես էլ Հայաստանի Հանրապետության 2012-2014 թվականների պետական միջնաժամկետ ծախսերի ծրագրով և Նախագծի ընդուման դեպքում դրանք կմնան առանց ֆինանսական ապահովման:
	Եվ ՄԺԾԾ-ում, և կայուն զարգացման ծրագրում կրծքով սնուցման խրախուսումը կարևորված է որպես գերակա խնդիր: Նշված միջացառումների իրականացումը հիմնականում կապահովվի դոնորների հետ համագործակցության շրջանակներում: 

	ՀՀ Գյուղատնտեսության  նախարարության սննդամթերքի անվտանգության պետական ծառայություն /08.08.2011թ. NԱԲ/430-11
	1.«Երեխաների կրծքով սնուցման խրախուսման և մանկական սննդի շրջանառության մասին» ՀՀ օրենքի նախագիծը ըստ էության կարգավորում  է մանկական սննդի արտադրության և շրջանառության փուլերը և լիազոր մարմին է ճանաչում ՀՀ առողջապահության ոլորտի պետական կառավարման մարմնին, ինչը  հակասում է ՀՀ կառավարության 2010 թվականի դեկտեմբերի 30-ի N1730-Ն որոշման 4-րդ կետով սահմանված դրույթներին, ըստ որոնց սննդամթերքի անվտանգության վերահսկողական գործառույթները հանված են ՀՀ առողջապահության նախարարության իրավասություններից: ՀՀ առողջապահության ոլորտի պետական կառավարման լիազոր մարմինը կարող է մշակել մանկական սննդի չափորոշիչներ,  սակայն վերջիններիս պահպանման նկատմամբ վերահսկողությունը պետք է իրականացնի  ՀՀ ԳՆ սննդամթերքի անվտանգության պետական ծառայությունը:
	ՀՀ առողջապահության նախարարություն համաձայն է ներկայացված առաջարկությանը: Այս կապակցությամբ առաջարկվում է <<Երեխաների կրծքով սնուցման խրախուսման և մանկական սննդի շրջանառության մասին>> ՀՀ օրենքի նախագծի 8-րդ հոդվածի 1-ին մաս շարադրել հետևյալ խմբագրությամբ.

<<1.Կրծքով սնուցման խարխուսման, մանկական սննդի և հարակից ապրանքների շրջանառության ոլորտում օրենսդրության կատարման նկատմամբ պետական հսկողությունը իրականացնում են լիազոր մարմինները:

	
	2. Միաժամանակ առաջարկվում է լրամշակել վերոհիշյալ առաջարկության հետ կապված մնացած ՀՀ օրենքների՝ մասնավորապես «Վարչական իրավախախտումների վերաբերյալ» ՀՀ օրենսգրքի և Սննդամթերքի անվտանգության մասին ՀՀ օրենքի նախագծերը:
	ՀՀ առողջապահության նախարարություն համաձայն է ներկայացված առաջարկությանը:

	ՀՀ արդարադատու-թյան նախարար (27.04.2011թ.

N01/2437)
	1. «Երեխաների կրծքով սնուցման խրախուսման և մանկական սննդի շրջանառության մասին» Հայաստանի Հանրապետության օրենքի նախագծի /այսուհետ` նախագիծ/ վերնագրում և տեքստում «երեխաների կրծքով» բառերն անհրաժեշտ է փոխարինել «երեխաներին կրծքով» բառերով:

Նույն դիտողությունը վերաբերում է նաև «Հայաստանի Հանրապետության աշխատանքային օրենսգրքում լրացում կատարելու մասին», ««Սննդամթերքի անվտանգության մասին» Հայաստանի Հանրապետության օրենքում լրացումներ կատարելու մասին», ««Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացում կատարելու մասին» և ««Սպառողների իրավունքների պաշտպանության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերին:
	ՀՀ առողջապահության նախարարություն համաձայն է ներկայացված առաջարկությանը:

	
	2. ա/Նախագծի 1-ին հոդվածի 1-ին մասում «կարգավորվում է» բառերն անհրաժեշտ է փոխարինել «կարգավորվում են» բառերով։

բ/ Նույն հոդվածի 2-րդ մասում հստակեցման կարիք ունի «որևէ այլ ձևով խրախուսման» արտահայտությունը, մասնավորապես` անհրաժեշտ է հիշյալ մասում հստակ նախատեսել խրախուսման ձևերը։

գ/ Նույն դիտողությունը վերաբերում է նաև նախագծի 4-րդ հոդվածի 1-ին մասի 2-րդ պարբերությանը։
	ա/ ՀՀ առողջապահության նախարարություն համաձայն է ներկայացված առաջարկությանը,
բ/ խրախուսման այլ ձևերը ներկայացված են հոդված 14-ում,
գ/ խրախուսման այլ ձևերը ներկայացված են հոդված 14-ում

	
	3. Նախագծի 5-րդ հոդվածում «կառավարության» բառից առաջ անհրաժեշտ է լրացնել «Հայաստանի Հանրապետության» բառերը։ 
Նույն հոդվածի 1-ին մասի 1-ին կետի կապակցությամբ հայտնում ենք, որ Հայաստանի Հանրապետության Սահմանադրության 85-րդ հոդվածի համաձայն Հայաստանի Հանրապետության կառավարությունը ոչ թե հաստատում, այլ մշակում և իրականացնում է Հայաuտանի Հանրապետության ներքին քաղաքականությունը։ Անհրաժեշտ է նկատի ունենալ նաև ՀՀ Սահմանադրության 89-րդ հոդվածի 5-րդ մասով ամրագրված պահանջը, որը սահմանում է. «Կառավարությունն իրականացնում է պետական քաղաքականությունը գիտության, կրթության, մշակույթի, առողջապահության, սոցիալական ապահովության և բնության պահպանության բնագավառներում:»:
	ՀՀ առողջապահության նախարարություն համաձայն է ներկայացված առաջարկությանը,


	
	4. Նախագծի 5-րդ հոդվածի մասերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին։

Նույն դիտողությունը վերաբերում է նաև նախագծի 11-րդ, 17-րդ, 22-րդ  հոդվածներին, ինչպես նաև 21-րդ հոդվածի 1-ին մասի 5-րդ կետի պարբերություններին։
	ՀՀ առողջապահության նախարարություն համաձայն է ներկայացված առաջարկությանը,


	
	5. Նախագծի 6-րդ հոդվածի 6-րդ մասում պարզ չէ մանկական սննդի և հարակից ապրանքների գրանցման իրավական բովանդակությունը:
	ՀՀ առողջապահության նախարարություն համաձայն է ներկայացված առաջարկությանը,


	
	6. Նախագծի 8-րդ հոդվածի 2-րդ և 3-րդ մասերի դրույթները չեն համապատասխանում հոդվածի վերնագրի պահանջին, ինչը չի բխում «Իրավական ակտերի մասին» ՀՀ օրենքի  40-րդ հոդվածի 1-ին մասի պահանջից, որի համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին։


Նույն մասերում խոսք է գնում տեղեկատվական և ուսուցողական նյութերի հրապարակման մասին, մինչդեռ պարզ չէ, թե ում կողմից, ինչ կարգով և որտեղ պետք է դրանք հրապարակվեն։
	Նախագծի 8-րդ հոդվածի 2-րդ և 3-րդ մասերում խոսքը գնում նախնական վերահսկողության մասին: Այդ մասերն վերահսկողության համատեքստում պետք է դիտարկվեն, նկատի ունենալով, որ այդ դրույթները սահմանում են ոչ թե տեղեկատվական և ուսուցողական նյութերի հրապարակման մասին դրույթներ, այլ լիազոր մարմնի իրավասությունները տեղեկատվական և ուսուցողական նյութերի հրապարակման գործընթացում:

	
	7. Նախագծի 8-րդ հոդվածի 3-րդ մասում պարզ չէ, թե ինչ «արգելելու» մասին է խոսքը և լիազոր մարմինն ինչ կարգով է այն իրականացնելու։ Նկատի ունենալով ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջները, գտնում ենք, որ օրենքի պահանջներին չհամապատասխանող մանկական սնուցման, մանկական սննդի և հարակից ապրանքների մասին տեղեկատվական և ուսուցողական նյութերի հրապարակումն ու տարածումն արգելելու կարգին վերաբերող դրույթները պետք է սահմանվեն սույն օրենքի նախագծով:
	ՀՀ առողջապահության նախարարություն համաձայն է ներկայացված առաջարկությանը:


	
	8. Նախագծի 9-րդ հոդվածի անհրաժեշտությունը չկա, քանի որ ստուգում իրականացնող անձանց իրավունքներն արդեն իսկ սահմանվում են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով։ Այս առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 1-ին և 2-րդ մասերի պահանջները, որոնց համաձայն` նույն մարմնի ընդունած նույն տեսակի նորմատիվ իրավական ակտերում, որպես կանոն, չպետք է կրկնվեն գործող իրավական ակտերում պարունակվող նորմատիվ դրույթները, ինչպես նաև իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները
	Հիշյալ դրույթներ հիմնված են <<Կրծքի կաթի փոխարինիչների վաճառահանման միջազգային օրենսգրքով>> և սահմանում են մանկական սնուցման, մանկական սննդի և հարակից ապրանքների նկատմամբ վերահսկողության առանձնահատկությունները:

	
	9. Նախագծի 13-րդ հոդվածի 1-ին մասի 4-րդ կետում պարզ չէ, թե «համապատասխան պայմաններն» ինչ չափանիշների պետք է բավարարեն, իսկ վերջիններս ում կողմից պետք է սահմանվեն և ինչ կարգով։

Նույն հոդվածի 2-րդ մասում «կետով» բառն անհրաժեշտ է փոխարինել «մասով» բառով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները։
	ՀՀ առողջապահության նախարարություն համաձայն է ներկայացված առաջարկությանը: Առաջին պարբերությամբ ներկայացված դիտողության կապակցությամբ առաջարկում ենք «համապատասխան պայմաններն» բառերը փոխարինել 
«օրենսդրությամբ սահմանված պահանջները» բառերով:

	
	10. Նախագծի 17-րդ հոդվածի 1-ին մասում չի նշվում, թե մանկական սնունդն ու հարակից ապրանքներն ում կողմից պետք է տրամադրվեն։
	Նպատակահարմար չէ օրենքով սահմանել մանկական սնունդն ու հարակից ապրանքներն տրամադրող սուբյեկտների շրջանակ: Պետական ծրագրերի շրջանակում դա կարող է իրականացվել պետական կառավարման մարմինների, բարեգործական ծրագրերի դեպքում կազմակերպությունների և անհատների կողմից: Ուստի նպատակահարմար է թողնել  նախագծով առաջարկվող տարբերակը:

	
	11. Նախագծի 18-րդ հոդվածի 1-ին մասն առաջարկում ենք խմբագրել, մասնավորապես, մանկական սննդի պիտակների` միայն հայերեն լեզվով տեղեկատվություն պարունակելու պահանջը գտնում ենք անընդունելի, քանի որ մանկական սննդի վրա արտադրողի կողմից կարող է փակցված լինել այլ լեզվով տեղեկատվություն պարունակող պիտակ, իսկ հայերեն լեզվով համապատասխան տեղեկատվություն պարունակող պիտակն արտադրողի պիտակին պետք է կցվի որպես լրացում։
Նույն դիտողությունը վերաբերում է նաև նախագծի 19-րդ հոդվածի 1-ին մասին։

Նույն մասի 4-րդ կետում «կաթ» բառն անհրաժեշտ է փոխարինել «կաթի» բառով։

Նույն մասի 7-րդ կետում «հասցեն» բառն անհրաժեշտ է փոխարինել «գտնվելու վայրը» բառերով` նկատի ունենալով ՀՀ քաղաքացիական օրենսգրքի 59-րդ հոդվածի պահանջը։

Նույն դիտողությունը վերաբերում է նաև նախագծի 19-րդ հոդվածի 1-ին մասի 4-րդ կետին։
	11.
1.միայն հայերեն պիտակներ ունենալու պահանջ նախագծի հիշյալ կետով սահմանված չէ,

2.Հիշյալ պահանջը բխում է <<Սննդամթերքի անվտանգության մասին>> ՀՀ օրենքի 8-րդ հոդվածի 2-րդ մասից, հոդված 2-ում <<մակնշում>> հասկացության բովանդակությունից, ՀՀ կառավարության 2006 թվականի դեկտեմբերի 21-ի N 1836-Ն որոշմամ ՀՀ ներմուծվող սննդամթերքի և սննդային հավելումների վերաբերյալ հայերեն մակնշման ձևերին և բովանդակությանը ներկայացվող պահանջները:
Տես` վերևում նշված պարզաբանումը:

ՀՀ առողջապահության նախարարություն համաձայն է ներկայացված առաջարկությանը
ՀՀ առողջապահության նախարարություն համաձայն է ներկայացված առաջարկությանը:
ՀՀ առողջապահության նախարարություն համաձայն է ներկայացված առաջարկությանը:

ՀՀ առողջապահության նախարարություն համաձայն է ներկայացված առաջարկությանը:

	
	12. Նախագծի 18-րդ հոդվածի 2-րդ մասի 2-րդ մասում պարզաբանման կարիք ունի «այլ նմանականացում ենթադրող» արտահայտությունը, մասնավորապես` անհրաժեշտ է նախագծով հստակ նախատեսել կրծքի կաթի հետ «նմանականացում ենթադրող կամ համեմատող» արտահայտությունները։

Նույն մասի 5-րդ կետում պարզ չեն «նմանեցման» չափանիշները;
	ՀՀ առողջապահության նախարարություն համաձայն է ներկայացված առաջարկությանը



	
	13. Նախագծի 18-րդ հոդվածի 3-րդ մասի կապակցությամբ հայտնում ենք, որ պիտակներին ներկայացվող պահանջներն արդեն իսկ սահմանվում են նախագծի 18-րդ հոդվածով, ուստի ՀՀ կառավարության կողմից նորից այդ պահանջները սահմանելու անհրաժեշտությունը չկա։ Այս առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջը։

Նույն դիտողությունը վերաբերում է նաև նախագծի 19-րդ հոդվածի 3-րդ մասին։
	ՀՀ առողջապահության նախարարություն համաձայն է ներկայացված առաջարկությանը



	
	14. Նախագծի 20-րդ հոդվածով նախատեսված պարտականությունները պետք է վերաբերեն բուժաշխատողներին, այլ ոչ թե բժշկական հաստատություններին։
Նույն հոդվածի 1-ին մասի 5-րդ կետում պարզ չէ, թե նախատեսված պահանջը կոնկրետ ում կողմից է իրականացվելու և ինչ կարգով։
	Ընդունելի չէ: <<Իրավական ակտերի մասին>> ՀՀ օրենքի 9-րդ հոդվածի 4-րդ մասով սահմանվում է իրավաբանական անձի պարտականությունը` միայն օրենքով սահմանելու նորմը, ինչից էլ բխում է , որ իրավաբանական անձը կարող է ունենալ պարտականություն: Ուստի դիտողությունն ընդունելի չէ:
ՀՀ առողջապահության նախարարություն համաձայն է ներկայացված առաջարկությանը: Առաջարկվում է սահմանել բուժաշխատողների և բուժանձնակազմի պարտականությունները տարանջատել և առաջարկը դիատարկել նախորդ գրությամբ ներկայացված առաջարկության հետ մեկտեղ: 

	
	15. ««Սննդամթերքի անվտանգության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի /այսուհետ` նախագիծ/ 1-ին և 2-րդ հոդվածներում «օրենքով» բառից առաջ անհրաժեշտ է լրացնել «Հայաստանի Հանրապետության» բառերը։
Նույն դիտողությունը վերաբերում է նաև ««Սպառողների իրավունքների պաշտպանության մասին» Հայաստանի Հանրապետության օրենքում լրացումներ կատարելու մասին» և ««Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի 1-ին հոդվածներին։
	ՀՀ առողջապահության նախարարություն համաձայն է ներկայացված առաջարկությանը:

	
	16. Նախագծի 2-րդ հոդվածի կապակցությամբ հայտնում ենք, որ «Երեխաների կրծքով սնուցման խրախուսման և մանկական սննդի շրջանառության մասին» ՀՀ օրենքի նախագծով սահմանվում են մանկական սննդի և հարակից ապրանքների պիտակներին, այլ ոչ թե անվտանգությանը, մակնշմանը և փաթեթավորմանը ներկայացվող պահանջները։
	ՀՀ առողջապահության նախարարություն  մասամբ համաձայն է ներկայացված առաջարկությանը: Առաջարկվում է հանել <<և փաթեթավորմանը>> բառերը:

	
	17. ««Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի /այսուհետ` նախագիծ/ 1-ին հոդվածի տեքստը բովանդակային առումով անհրաժեշտ է խմբագրել և համապատասխանեցնել օրենքի 3-րդ հոդվածի 3-րդ մասի բովանդակությանը։ Մասնավորապես` «ստուգումները և» բառերն անհրաժեշտ է փոխարինել «ստուգումների,» բառով։
	ՀՀ առողջապահության նախարարություն համաձայն է ներկայացված առաջարկությանը:

	
	18. Նախագծի 2-րդ հոդվածում «հրապարակմանը հաջորդող տասներորդ օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջը։
	ՀՀ առողջապահության նախարարություն համաձայն է ներկայացված առաջարկությանը:

	
	19. ««Սպառողների իրավունքների պաշտպանության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի /այսուհետ` նախագիծ/ վերնագրում «ԼՐԱՑՈՒՄՆԵՐ» բառն անհրաժեշտ է փոխարինել «ԼՐԱՑՈՒՄ» բառով, քանի որ նախագծի տեքստում միայն մեկ լրացում է նախատեսված։
	ՀՀ առողջապահության նախարարություն համաձայն է ներկայացված առաջարկությանը:

	
	 20. Նախագծի 1-ին հոդվածում անհրաժեշտ է հստակ նշել, թե օրենքի 11-րդ հոդվածի 2-րդ կետում որ բառից կամ նախադասությունից հետո է նախատեսվում լրացումը։

Նույն հոդվածում «բովանդակությամբ» բառից հետո անհրաժեշտ է լրացնել «նոր» բառը` համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջի։
	 ՀՀ առողջապահության նախարարություն համաձայն է ներկայացված առաջարկությանը:

	
	21. ««Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածում «հետևյալ նախադասությամբ» բառերն անհրաժեշտ է փոխարինել «հետևյալ բովանդակությամբ նոր նախադասությամբ» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջը։

Նույն հոդվածում «Կինը» բառն անհրաժեշտ է փոխարինել «Կինն» բառով
	ՀՀ առողջապահության նախարարություն համաձայն է ներկայացված առաջարկությանը:

	
	22. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածի կապակցությամբ հայտնում ենք, որ օրենսգրքում 44.14-րդ հոդված նախատեսված չէ։

Նույն հոդվածում «բառերից» բառն անհրաժեշտ է փոխարինել «թվից» բառով, իսկ «բառերը» բառը` «թիվը» բառով։
	ՀՀ առողջապահության նախարարություն համաձայն է ներկայացված առաջարկությանը: Ներկայացված դիտողությունը անհրաժեշտ է դիտարկել առաջողջապահության նախարարության կողմից նախորդ գրության ներկայացված առաջարկության համատեքստում:

	
	23.««Գովազդի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածում «գովազդը» բառն անհրաժեշտ է փոխարինել «գովազդն» բառով։
	ՀՀ առողջապահության նախարարություն համաձայն է ներկայացված առաջարկությանը:

	
	24. «Հայաստանի Հանրապետության աշխատանքային օրենսգրքում լրացում կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունենք։
	-----------------

	ՀՀ Հանրային հեռուստաընկերության խորհրդի նախագահ (08.08.2011թ. N08-004)
	Օրենքների նախագծերի վերաբերյալ ընդհանուր առմամբդիտողություններ չունենք: 

Միաժամանակ նպատակահարմար ենք գտնում առավել մանրամասն ուսումնասիրել միջազգային փորձը գովազդի բնագավառում և պարզել` արդյոք եվրոպական երկրներում գործում է մանկական սննդի և հարակից ապրանքների գովազդն արգելող նորմ: 
	Սույն օրենքների նախագծերի ընդունմամբ կիրականացվի <<Կրծքի կաթի փոխարինիչների վաճառահանման միջազգային օրենսգրքի>> դրույթներին համապատասխան լիարժեք ազգային օրենսդրության ընդունումը:   Միաժամանակ, հիշյալ միջազգային օրենսգիրքը ադապտացրել և իրենց ազգային օրենսդրության մեջ ներառել են Եվրոպական տարածաշրջանի երկրների մեծամասնությունը, ընդ որում Առողջապահության Համաշխարհային Կազմակերպության 193 անդամ-երկրներից 33 ունեն ազգային օրենսդրություն, որտեղ ներառված են միջազգային օրենսգրքի բոլոր դրույթները, 34 երկիր ներառել են միջազգային օրենսգրքի դրույթների մեծամասնությունը, 50 երկիր արդեն իսկ ձեռնարկել են որոշակի գործողություններ` ազգային օրենսդրության ընդունման ուղղությամբ:  



ՆԱԽԱՐԱՐ`













Հ. ՔՈՒՇԿՅԱՆ
